
12627 REAL DECRETO 747/2001, do 29 de xuño,
polo que se establecen as substancias e pro-
ductos indesexables na alimentación animal.
(«BOE» 156, do 30-6-2001.)

A Orde do 11 de outubro de 1988, relativa a subs-
tancias e productos indesexables en alimentación ani-
mal, elaborouse co fin de incorporar ó noso ordenamento
xurídico a Directiva 74/63/CEE, do Consello, do 17 de
decembro de 1973, do mesmo título. Con esta norma
tratábase de reduci-la presencia de substancias e pro-
ductos indesexables nos alimentos para animais, ata uns
límites que impedisen os posibles efectos indesexables
ou nocivos tanto para a saúde animal como humana.

Así mesmo, tanto na Directiva 74/63/CEE, do 17
de decembro de 1973, coma na citada orde, estable-
ceuse a obriga de realiza-las modificacións oportunas
para adaptar estas normas ás innovacións que se fosen
producindo nos coñecementos científicos e técnicos.

Polo tanto, considerando as numerosas modificacións
que sufriu a Orde do 11 de outubro de 1988, e co fin
de incorporar ó noso ordenamento xurídico a Directiva
1999/29/CE, do Consello, do 22 de abril, relativa ás
substancias e productos indesexables na alimentación
animal, díctase esta disposición, que ten como principal
obxecto evita-la dispersión normativa neste ámbito, ade-
mais de asegurar unha regulación máis transparente da
materia afectada pola norma.

No procedemento de elaboración desta norma foron
consultadas as comunidades autónomas e os sectores
afectados.

Este real decreto díctase de acordo co Real decreto
418/1987, do 20 de febreiro, polo que se aproba a
Regulamentación das substancias e productos que inter-
veñen na alimentación dos animais, e recibiu informe
favorable da Comisión Interministerial para a Ordenación
Alimentaria.

Esta norma díctase ó abeiro do disposto no artigo
149.1.10.a, 13.a e 16.a da Constitución, que lle reser-
van ó Estado as competencias exclusivas sobre o comer-
cio exterior, sobre as bases e coordinación da planifi-
cación xeral da actividade económica e sobre as bases
e coordinación xeral da sanidade, respectivamente.

Na súa virtude, por proposta do ministro de Agri-
cultura, Pesca e Alimentación e da ministra de Sanidade
e Consumo, de acordo co Consello de Estado e logo
de deliberación do Consello de Ministros na súa reunión
do día 29 de xuño de 2001,

D I S P O Ñ O :

Artigo 1. Ámbito de aplicación.

1. Este real decreto regula as substancias e pro-
ductos indesexables na alimentación animal e as por-
centaxes máximas toleradas de productos indesexables
nesta, co fin de protexe-la saúde animal, a saúde humana
e o ambiente.

2. Este real decreto aplicarase sen prexuízo das
lexislacións específicas establecidas para:

a) Os aditivos nos alimentos para animais.
b) A comercialización dos alimentos para animais.
c) A fixación de contidos máximos para os residuos

de praguicidas sobre e nos productos destinados á nutri-
ción animal, na medida en que tales residuos non se
mencionen na parte B do anexo I deste real decreto.

d) Os microorganismos nos alimentos para animais.
e) Determinados productos utilizados na alimenta-

ción animal.
f) Os alimentos para animais destinados a obxec-

tivos de nutrición específicos.

Artigo 2. Definicións.

Para os efectos deste real decreto serán de aplicación
as seguintes definicións:

a) Alimentos para animais: os productos de orixe
vexetal ou animal en estado natural, frescos ou con-
servados, e os derivados da súa transformación indus-
trial, así como as substancias orgánicas ou inorgánicas,
simples ou mesturadas, conteñan ou non aditivos, que
estean destinados á alimentación animal por vía oral.

b) Materias primas para a alimentación animal: os
distintos productos de orixe vexetal ou animal en estado
natural, frescos ou conservados, e os derivados da súa
transformación industrial, así como as substancias orgá-
nicas ou inorgánicas que conteñan ou non aditivos, des-
tinados a seren utilizados para a alimentación animal
por vía oral, directamente no seu estado normal ou logo
de transformación para a preparación de pensos com-
postos ou para servir como soporte de premesturas.

c) Pensos compostos completos: as mesturas de ali-
mentos para animais que, pola súa composición, abon-
den para garanti-la súa ración diaria.

d) Pensos compostos complementarios: as mestu-
ras de alimentos que conteñan porcentaxes elevadas
de determinadas substancias e que, pola súa compo-
sición, só garantan a ración diaria se se asocian a outros
alimentos para animais.

e) Pensos compostos: as mesturas de materias pri-
mas para a alimentación animal, con ou sen aditivos,
destinadas á alimentación dos animais por vía oral, en
forma de pensos completos ou complementarios.

f) Ración diaria: a cantidade total de alimentos, refe-
rida a un contido de humidade do 12 por 100, necesaria
como media diaria para satisface-lo conxunto das nece-
sidades dun animal dunha especie, unha categoría de
idade e un rendemento determinados.

g) Animais: os animais pertencentes a especies nor-
malmente alimentadas e criadas ou consumidas polo
home e os animais que viven libremente na natureza
en caso de que sexan alimentados con penso.

h) Animais de compañía: os animais pertencentes
a especies que críe e teña no seu poder normalmente,
pero non sexan consumidas polo home, con excepción
dos animais criados para aproveita-la súa pel.

Artigo 3. Requisitos xenéricos das materias primas para
a alimentación animal.

1. As materias primas para a alimentación animal
só poden poñerse en circulación se son sas, cabais e
de calidade comercial.

2. En particular, e sen prexuízo do disposto na parte
A do anexo II deste real decreto, non poderán consi-
derarse como sas, cabais e de calidade comercial as
materias primas para alimentación animal que teñan un
contido en substancias ou productos indesexables tan
elevado que imposibilite a observancia dos contidos
máximos para os pensos compostos, fixados no anexo I
deste real decreto.

Artigo 4. Alimentos exceptuados do contido máximo
en substancias indesexables.

1. As substancias e productos enumerados no
anexo I deste real decreto unicamente se tolerarán nos
alimentos para animais nas condicións fixadas nel.

2. Non obstante o disposto na alínea anterior, os
contidos máximos previstos no anexo I para os alimentos
dos animais poderán superarse sempre que se trate de
forraxes producidas e utilizadas sen alteración na mesma
explotación agrícola e na medida en que tal exceso se

revele necesario en consideración a circunstancias espe-
ciais, e en tanto que diso non resulte ningún efecto noci-
vo para a saúde animal ou humana.

Artigo 5. Condicións para a posta en circulación de
partidas que conteñan substancias indesexables.

1. As materias primas para a alimentación animal
enumeradas na parte A do anexo II deste real decreto
só poden poñerse en circulación se o contido da subs-
tancia ou o producto indesexable mencionado no citado
anexo non excede do contido máximo establecido nel.

2. Se o contido na substancia ou o producto inde-
sexable mencionado na columna 1 da parte A do anexo II
deste real decreto fose superior ó que se establece na
columna 3 do anexo I desta disposición para a materia
prima para a alimentación animal, a materia prima para
a alimentación animal recollida na columna 2 do anexo II,
parte A, deste real decreto só poderá poñerse en cir-
culación, sen prexuízo do disposto no punto 1, en tanto
en canto:

a) Se trate dunha materia prima para a alimentación
animal destinada a fabricantes de pensos compostos
incluídos no artigo 5, número 1, parágrafo d), do Real
decreto 1191/1998, do 12 de xuño, sobre autorización
e rexistro de establecementos e intermediarios do sector
da alimentación animal, ou a un fabricante de pensos
compostos destinados a satisface-las necesidades da súa
propia gandería, tal como o recolle o mesmo artigo 5,
número 3, do Real decreto 1191/1998.

b) Se indique nun documento de acompañamento:

1.o Que a materia prima para a alimentación animal
se destina a fabricantes de pensos compostos que cum-
pran a condición prevista no parágrafo a) deste epígrafe.

2.o Que a materia prima para a alimentación animal
non se pode utilizar directamente tal como está para
a alimentación animal.

3.o O contido en substancia ou producto indesexa-
ble presente.

3. O disposto nos parágrafos a) e b) do punto ante-
rior será aplicable igualmente ás materias primas para
a alimentación animal e ás substancias ou ós productos
indesexables enumerados na parte B do anexo II deste
real decreto, sempre que o seu contido máximo non
estea limitado na parte A do dito anexo e, en todo caso,
cando o contido da substancia ou producto indesexable
presente na materia prima para a alimentación animal
fose superior ó fixado no anexo I desta disposición para
este tipo de materias primas.

Artigo 6. Prohibición de mesturar partidas de alimentos
ou materias primas contaminadas con outras partidas.

A partida dunha materia prima para a alimentación
animal enumerada na parte A do anexo II, cun contido
en substancia ou producto indesexable superior ó con-
tido máximo fixado na columna 3 do citado anexo, non
debe mesturarse con outras partidas de materias primas
para a alimentación animal ou con outras partidas de
alimentos.

Artigo 7. Contido en substancias indesexables dos pen-
sos compostos complementarios.

Os pensos compostos complementarios, na medida
en que non existan disposicións especiais respecto a
eles, non poden ter, tendo en conta a dilución prevista
para a súa utilización, contidos en substancias e pro-
ductos enumerados no anexo I superiores ós estable-
cidos para os pensos compostos completos correspon-
dentes.

Artigo 8. Reducción provisional do contido máximo nal-
gunha substancia indesexable.

1. Se se comprobase, en virtude de novos datos
ou de nova valoración dos existentes, que o contido máxi-
mo fixado nos anexos I ou II deste real decreto, ou que
un producto ou substancia non mencionado nos ditos
anexos, representa un perigo para a saúde animal ou
humana ou para o ambiente, procederase a dicta-la
correspondente disposición que permita a reducción pro-
visional do contido máximo ou prohibirase a súa pre-
sencia nos alimentos para animais ou nas materias pri-
mas para a alimentación animal, sen prexuízo da adop-
ción inmediata das medidas que a urxencia da situación
requira, con obxecto de preserva-la saúde dos consu-
midores, das que se dará conta no acto ás unidades
correspondentes do Ministerio de Sanidade e Consumo.

2. O Ministerio de Agricultura, Pesca e Alimenta-
ción, a través da canle correspondente, dará inmediata
conta disto ós outros estados membros e á Comisión
das Comunidades Europeas, precisando os motivos que
xustifiquen tal decisión.

Artigo 9. Aplicación dos controis oficiais.

1. En caso de que un operador (importador, pro-
ductor, etc.), ou outra persoa que debido ás súas acti-
vidades profesionais posúa ou posuíse unha partida de
materias primas para a alimentación animal ou de alimentos
para animais, ou que estivese en contacto directo con esta,
teña ó respecto coñecemento de que a partida de materias
primas para a alimentación animal é inadecuada para cal-
quera utilización na alimentación animal debido á súa con-
taminación por unha substancia ou producto indesexable
dos enumerados nos anexos I e II deste real decreto e
non cumpre, por conseguinte, o disposto no número 1
do artigo 3, constituíndo polo tanto un grave perigo para
a saúde animal ou humana, ou que a partida de alimentos
para animais non cumpre o disposto no anexo I deste
real decreto e constitúe, polo tanto, un grave perigo para
a saúde animal ou humana; en ámbolos casos, esa persoa
ou operador informará inmediatamente os órganos com-
petentes da comunidade autónoma que corresponda, mes-
mo cando se prevexa a destrucción da partida.

2. Unha vez verificada a información recibida, e tra-
tándose dunha partida contaminada, a autoridade com-
petente para o control adoptará as medidas necesarias
para garantir que esa partida non sexa utilizada na ali-
mentación animal, e en especial velará por que o destino
final da partida contaminada e, de se-lo caso, a súa des-
trucción, non poida ter efectos nocivos para a saúde
humana ou animal nin para o ambiente.

3. Se existe a posibilidade de que unha partida de
materias primas para a alimentación animal ou unha
partida de alimentos para animais sexa expedida a outro
Estado membro, tendo sido considerada non conforme
as disposicións deste real decreto polo seu elevado con-
tido en substancias ou productos indesexables, a auto-
ridade competente para o control comunicarallo ó Minis-
terio de Agricultura, Pesca e Alimentación, que, á súa
vez, lles dará a coñecer, a través da canle correspon-
dente, sen demora, ós demais estados membros e á
Comisión das Comunidades Europeas, calquera informa-
ción útil sobre a dita partida.

4. O control oficial dos alimentos para animais e
das materias primas para a súa alimentación axustarase,
sen prexuízo do disposto nos epígrafes anteriores, ó dis-
posto no Real decreto 557/1998, do 2 de abril, polo
que se establecen os principios relativos á organización
dos controis oficiais no ámbito da alimentación animal,
sendo as autoridades competentes as comunidades

autónomas ou o Ministerio de Agricultura, Pesca e Ali-
mentación, segundo se refira, respectivamente, a pro-
ductos elaborados en territorio español ou procedentes
de estados membros da Unión Europea, ou a productos
que procedan de países terceiros nos puntos de ins-
pección fronteirizos.

Artigo 10. Aplicación da norma ós alimentos destina-
dos á exportación.

As disposicións contidas neste real decreto aplica-
ranse ós alimentos destinados a seren exportados a paí-
ses terceiros, aínda que se permite a reexportación/reex-
pedición de partidas de alimentos para animais que non
cumpran os requisitos deste real decreto ós países ter-
ceiros exportadores destas.

Artigo 11. Réxime sancionador.

O incumprimento do establecido nesta disposición
será sancionado de conformidade co establecido na Lei
do 20 de decembro de 1952, sobre epizootias, no Decre-
to do 4 de febreiro de 1955, polo que se aproba o
Regulamento de epizootias, e no Real decreto
1945/1983, do 22 de xuño, polo que se regulan as
infraccións e sancións en materia de defensa do con-
sumidor e da producción agroalimentaria.

Disposición adicional única. Títulos competenciais.

O artigo 10 deste real decreto díctase en virtude do
artigo 149.1.10.a da Constitución, que lle reserva ó Esta-
do a competencia exclusiva sobre o comercio exterior;
o resto da disposición ten carácter de normativa básica,
en virtude do artigo 149.1.13.a e 16.a da Constitución,
que lle reservan ó Estado as competencias exclusivas
sobre as bases e coordinación da planificación xeral da
actividade económica e sobre as bases e coordinación
xeral da sanidade, respectivamente.

Disposición derrogatoria única. Derrogación normativa.

Quedan derrogadas as disposicións de igual ou infe-
rior rango no que se opoñan ó establecido na presente
disposición e, en particular:

1. Orde do 11 de outubro de 1988 relativa a subs-
tancias e productos indesexables en alimentación animal.

2. Artigo 1 da Orde do 11 de decembro de 1995
pola que se establecen determinadas disposicións rela-
tivas ós alimentos para animais destinados a obxectivos
de nutrición específicos.

3. O artigo 2 da Orde do 21 de abril de 1998 pola
que se modifican as ordes do 23 de marzo, do 11 de
outubro e do 31 de outubro de 1988, para adaptalas
á normativa sobre circulación de materias primas des-
tinadas á alimentación animal.

4. O artigo 2 da Orde do 30 de xuño de 1998 pola
que se modifican diversas disposicións para adaptalas
á normativa sobre autorización e rexistro de establece-
mentos e intermediarios na alimentación animal.

Disposición derradeira primeira. Facultade de desen-
volvemento.

Facúltanse os ministros de Agricultura, Pesca e Ali-
mentación e de Sanidade e Consumo para que, no ámbi-
to das súas respectivas competencias, adopten as dis-
posicións necesarias para o desenvolvemento das pre-
visións deste real decreto e para a actualización dos
seus anexos como consecuencia das modificacións intro-
ducidas pola normativa comunitaria.

Disposición derradeira segunda. Entrada en vigor.

Este real decreto entrará en vigor o día seguinte ó
da súa publicación no «Boletín Oficial del Estado».

Dado en Madrid o 29 de xuño de 2001.

JUAN CARLOS R.

O ministro da Presidencia,

JUAN JOSÉ LUCAS GIMÉNEZ

